A mislila sam da je književnost dosadna
i da me ništa ne može iznenaditi

      Još jedan običan dan. Prolazi kao i svi drugi. Ničim se ne ističe. Sve je jednako, monotono, bez ikakve naznake promjene. Sjedim u učionici, nastava je, ali tek napola slušam profesora kako govori. Iskreno rečeno – nije mi ni do čega, pa tako ni do sjedenja u školi i slušanja književnosti. Najradije bih pobjegla nekamo daleko i prepustila se svojim mislima. Jer, trenutno jedino one zaokupljaju moju pažnju. Nemirne su, divlje, plahe, strastvene… Ne daju mi mira. U ovim trenucima posve upravljaju mojim životom. I umjesto da marljivo pratim nastavu, jer ipak je matura pred vratima, ne mogu se koncentrirati ni na što drugo osim na ono što me muči.

      Moji mi problemi u posljednje vrijeme zagorčavaju život. Truju me iznutra, čine me nesigurnom i ne dopuštaju mi da budem sretna. Koče me na svakom koraku: onemogućavaju mi praćenje nastave, učenje, komunikaciju s drugima… Tjeraju me da se povučem u sebe. Tako je i sada – ne mogu pratiti nastavu. Odjednom se trgnem jer moram pročitati pjesmu Dobriše Cesarića. Baš mi je do čitanja! Nema veze, krećem s čitanjem, ali pjesmu čitam samo da ju pročitam. U taj tren glas mi pomalo zapinje, koncentrirana sam na pjesmu i ne mogu vjerovati što čitam:

   «…Još bi nam mogla desiti se ljubav,

     Desiti – velim,

     Ali ja ne znam da li da je želim,

     Ili ne želim…»

Ne mogu vjerovati! Zašto je baš mene zadesila takva pjesma?! Može li život biti okrutniji?! Prvo me ostavi samu, bez ikoga, nesretnu i povrijeđenu, a nakon toga moram čitati pjesmu koja to veoma dobro opisuje! Stvarno imam peh!

      Pročitala sam pjesmu i sada razmišljam o njoj. Doista je predivna: tako realna, iskrena, puna emocija… Baš ono što mi sada treba u životu. Oraspoložila me, dala mi je malu nadu bolje sutra. A mislila sam da je književnost dosadna i da me ništa ne može iznenaditi!

